ՆԱԽԱԳԻԾ

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
     Ո  Ր  Ո  Շ  Ո Ւ  Մ
 --------- ---------------- 2016  թվականի  N    - Ն

Հայաստանի Հանրապետության ԿԱՌԱՎԱՐՈՒԹՅԱՆ 2012 ԹՎԱԿԱՆԻ
ԴԵԿՏԵՄԲԵՐԻ 20-Ի n 1676-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Համաձայն <<Զբաղվածության մասին>> Հայաստանի Հանրապետության օրենքի 20-րդ հոդվածի 3-րդ և 4-րդ մասերի՝ Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2012 թվականի դեկտեմբերի 20-ի ««Եկամտային հարկի և սոցիալական վճարի անձնավորված հաշվառման մասին» Հայաստանի Հանրապետության օրենքի կիրարկումն ապահովելու մասին» N 1676-Ն որոշման N 3 հավելվածի 5-րդ կետում կատարել հետևյալ լրացումները.

1) 1-ին ենթակետի «ա» պարբերությունում «անվանումը,» բառից հետո, 2-րդ ենթակետի «ա» և «բ» պարբերություններում «ՀՎՀՀ-ն,» բառից առաջ և 3-րդ ենթակետում «իրավահաջորդի» բառից հետո լրացնել «կազմակերպական-իրավական ձևը, սեփականության ձևը՝ «Զբաղվածության մասին» Հայաստանի Հանրապետության օրենքի 20-րդ հոդվածի 3-րդ և 4-րդ մասերի համաձայն,» բառերը, 
2) 2-րդ ենթակետի «գ» պարբերությունում «անձերի» բառից հետո՝
«կազմակերպական-իրավական ձևերը, սեփականության ձևերը՝ «Զբաղվածության մասին» Հայաստանի Հանրապետության օրենքի 20-րդ հոդվածի 3-րդ և 4-րդ մասերի համաձայն,» բառերը: 

2. Սույն որոշումն ուժի մեջ է մտնում պաշտոնական հրապարակման օրվանից մեկ ամիս հետո։

ՀՀ աշխատանքի և սոցիալական հարցերի նախարար Արտեմ Ասատրյան
Հ Ի Մ Ն Ա Վ Ո Ր ՈՒ Մ
«Հայաստանի Հանրապետության ԿԱՌԱՎԱՐՈՒԹՅԱՆ 2012 ԹՎԱԿԱՆԻ
ԴԵԿՏԵՄԲԵՐԻ 20-Ի n 1676-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 

	Իրավական ակտի հիմնավորումը

	1.
	Անհրաժեշտությունը

	
	«Հայաստանի Հանրապետության կառավարության 2012 թվականի դեկտեմբերի 20-ի N 1676-Ն որոշման մեջ լրացումներ կատարելու մասին» ՀՀ կառավարության որոշման նախագիծը (այսուհետ՝ նախագիծ) մշակվել է ՀՀ կառավարության 2014 թվականի նոյեմբերի 19-ի N 1308-Ն որոշման հավելվածով հաստատված կարգի 5.1-րդ կետի պահանջների ամբողջական կատարումն ապահովելու նպատակով` հիմք ընդունելով ՀՀ վարչապետի 2016 թվականի փետրվարի 15-ի N 02/14.10/1885-16 հանձնարարականը: 

	2.
	Ընթացիկ իրավիճակը և խնդիրները

	
	Ներկայումս հարկային մարմնի կողմից անձնավորված հաշվառման տեղեկատվական բազայից ՀՀ աշխատանքի և սոցիալական հարցերի նախարարության սոցիալական ապահովության պետական ծառայությանը տրամադրվող տեղեկատվության մեջ ներառված չէ  հարկային մարմնում հարկային հաշվառման կանգնած իրավաբանական անձի կազմակերպական-իրավական ձևի և սեփականության ձևի մասին տեղեկատվություն՝ «Զբաղվածության մասին» Հայաստանի Հանրապետության օրենքի 20-րդ հոդվածի 3-րդ և 4-րդ մասերի համաձայն: Իսկ հաշմանդամություն ունեցող անձանց աշխատանքի տեղավորման քվոտայի պահանջը և քվոտայի պահանջն ուժի մեջ մտնելու ժամկետները փոխկապակցված են կազմակերպությունների կազմակերպաիրավական կարգավիճակից (պետական կազմակերպությունների դեպքում՝ 2016 թվականից, կազմակերպության աշխատողների միջին տարեկան քանակի 3 տոկոսի չափով, ոչ պետական կազմակերպությունների դեպքում՝ 2017 թվականից, կազմակերպության աշխատողների միջին տարեկան քանակի 1 տոկոսի չափով):

	3.
	Տվյալ բնագավառում իրականացվող քաղաքականությունը

	
	Համաձայն ՀՀ կառավարության 2014 թվականի նոյեմբերի 19-ի N 1308-Ն որոշման հավելվածով հաստատված կարգի 5.1-րդ կետի՝ ՀՀ աշխատանքի և սոցիալական հարցերի նախարարությունը www.mlsa.am կայքէջում տեղակայում է և դրանից հետո ամսական պարբերականությամբ (մինչև տվյալ ամսվան հաջորդող ամսվա 25-ը) վերանայում ու ըստ անհրաժեշտության թարմացնում է հետևյալ տեղեկատվությունը՝

· մինչև 2016 թվականի փետրվարի 25-ը պետական կառավարչական հիմնարկների և համայնքային կառավարչական հիմնարկների, ՀՀ կենտրոնական բանկի, պետական ոչ առևտրային և համայնքային ոչ առևտրային կազմակերպությունների համար տվյալ հարկային տարում քվոտավորման ենթակա աշխատատեղերի, ինչպես նաև տվյալ պահի դրությամբ քվոտայի պահանջը չկատարած աշխատատեղերի քանակներն` ըստ կազմակերպությունների.

· մինչև 2017 թվականի փետրվարի 25-ը ոչ պետական կազմակերպությունների (բացառությամբ համայնքային կառավարչական հիմնարկների և համայնքային ոչ առևտրային կազմակերպությունների) համար տվյալ հարկային տարում քվոտավորման ենթակա աշխատատեղերի, ինչպես նաև տվյալ պահի դրությամբ քվոտայի պահանջը չկատարած աշխատատեղերի քանակներն` ըստ կազմակերպությունների:

	4.
	Կարգավորման նպատակը և բնույթը

	
	Հաշմանդամություն ունեցող անձանց համար քվոտայի պահանջի կատարման վերաբերյալ ՀՀ օրենսդրության ամբողջականացումը, մասնավորապես՝ նախատեսվում է Հարկային մարմնի կողմից ՀՀ աշխատանքի և սոցիալական հարցերի նախարարության սոցիալական ապահովության պետական ծառայությանը տրամադրվող տեղեկատվության մեջ ներառել նաև հարկային մարմնում հարկային հաշվառման կանգնած իրավաբանական անձի կազմակերպական-իրավական ձևի և սեփականության ձևի մասին տեղեկատվությունը՝ «Զբաղվածության մասին» Հայաստանի Հանրապետության օրենքի 20-րդ հոդվածի 3-րդ և 4-րդ մասերի համաձայն:  Միաժամանակ,  նկատի ունենալով ՀՀ ԿԱ պետական եկամուտների կոմիտեի կողմից  ծրագրային ապահովումն իրականացնելու համար պահանջվող մեկ ամիս ժամանակը, նախագծով որոշման ուժի մեջ մտնելու ժամկետ է նախատեսված պաշտոնական հրապարակման օրվան հաջորդող երկրորդ ամսվա մեկը:

	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ աշխատանքի և սոցիալական հարցերի նախարարությունը 

	6.
	Ակնկալվող արդյունքը

	
	Հաշմանդամություն ունեցող անձանց համար քվոտայի պահանջի կատարման ապահովմանն ուղղված` ամբողջական և պարզեցված  ընթացակարգերի և դրանց իրավական կարգավորման առկայություն: 


Տ Ե Ղ Ե Կ Ա Ն Ք
«Հայաստանի Հանրապետության ԿԱՌԱՎԱՐՈՒԹՅԱՆ 2012 ԹՎԱԿԱՆԻ
ԴԵԿՏԵՄԲԵՐԻ 20-Ի n 1676-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ
«Հայաստանի Հանրապետության կառավարության 2012 թվականի դեկտեմբերի 20-ի N 1676-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
Տ Ե Ղ Ե Կ Ա Ն Ք
«Հայաստանի Հանրապետության ԿԱՌԱՎԱՐՈՒԹՅԱՆ 2012 ԹՎԱԿԱՆԻ
ԴԵԿՏԵՄԲԵՐԻ 20-Ի n 1676-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2012 թվականի դեկտեմբերի 20-ի N 1676-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
Ա Մ Փ Ո Փ Ա Թ Ե Ր Թ 

«Հայաստանի Հանրապետության ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի n 1676-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 
	հ/հ
	Առաջարկության հեղինակը,

գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1. 
	ՀՀ ֆինանսների  նախարարություն

2016-03-02
N 01/3-1/7685-16 գրություն
	Առաջարկում ենք վերոնշյալ նախագծի 1-ին կետի 1-ին ենթակետում «Զբաղվածության մասին» Հայաստանի Հանրապետության օրենքի 20-րդ հոդվածի 3-րդ մասի համաձայն» բառերը փոխարինել «Զբաղվածության մասին» Հայաստանի Հանրապետության օրենքի 20-րդ հոդվածի 3-րդ և 4-րդ մասերի համաձայն» բառերով:  
	Ընդունվել է: 
	Նախագծի 1-ին կետի 1-ին ենթակետը վերախմբագրվել է:

	2.
	ՀՀ արդարադատության  նախարարություն

2016-03-12

N 01/14/2697-16 գրություն
	1.Նախագիծը համապատասխանում է Հայաստանի Հանրապետության Սահմանադրությանը: 



2.Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն:
4. Իրավական ակտում համապատասխան լրացումներ  կատարելու անհրաժեշտությունն առկա է:
5. Նախագծում անհրաժեշտ բոլոր հարցերը կարգավորված են:


6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

7. Նախագծում առկա են խմբագրման կարիք ունեցող դրույթներ: Այսպես՝ 

1) նախագծի նախաբանում «որոշման 5.1-րդ կետը» բառերն անհրաժեշտ է փոխարինել «որոշման 1-ին կետով հաստատված հավելվածի 5.1-րդ կետը» բառերով:

2) Նախագծի նախաբանում անհրաժեշտ է հղում կատարել այն իրավական ակտին, որով Հայաստանի Հանրապետության կառավարությունը լիազորվել է ընդունելու վերոնշյալ նախագիծը: Մասնավորապես` նախաբանում անհրաժեշտ է հղում կատարել «Զբաղվածության մասին» Հայաստանի Հանրապետության օրենքի 20-րդ հոդվածի 3-րդ և 4-րդ մասերին:

8. Օրենսդրական տեխնիկայի կանոնները պահպանված են: 

9. Նախագիծն անհրաժեշտ է համապատասխանեցնել սույն եզրակացության 7-րդ կետին:
	7. Ընդունվել է:

	7. Նախագծի նախաբանը վերախմբագրվել է:

	3.
	ՀՀ ԿԱ ՊԵԿ

2016-03-17

N 4.1/10026-16 գրություն
	Առաջարկություններ չկան
	Ընդունվել է ի գիտություն
	








